
LINGUAPRAGMATIC FOUNDATIONS OF SPEECH EXPRESSIVENESS IN THE

Annotation. The article analyzes the linguapragmatic features of speech means in the language of
Khorezm epics. It examines the communicative and expressive functions of addresses, prayers, curses,
commands, advice, dialogues and monologues, proverbs, sayings, and phraseological units. The article
also highlights the psychological, social, and educational impact of speech units on the listener, as well as
their role in reflecting the speech culture and communicative experience of the people.

Kirish (Bbeaeuune/Introduction). Xorazm dostonlari xalgning badiiy tafakkuri mahsuli sifatida nut-
qiy vositalarining eng yuksak shakllarini mujassamlashtiradi. Qahramonlarning so*zlari, murojaatlari, duo-
lari, garg‘ishlari, buyruglari va nasihatlari fagat sujetni rivojlantirish uchun emas, balki tinglovchiga ta’sir
o‘tkazish, his-tuyg‘ularni uyg‘otish va maqsadga erishish uchun xizmat giladi. Shuning uchun dostonlarni
lingvopragmatik tahlil gilishda nutqiy vositalaming ta’sirchanlik funksiyasini alohida o‘rganish zarur. Dos-
tonlarda go‘llanadigan nutqiy vositalar tinglovchining ruhiyatiga bevosita ta’sir qiladi: ular g*azabni ku-
chaytiradi, sadoqgatni mustahkamlaydi, sevgi hissini kuchaytiradi yoki dushmanga nafrat uyg‘otadi. Shu
bois dostonlar xalgning nafaqat estetik zavqini, balki psixologik tarbiyasini ham shakllantirgan.

Adabiyotlar tahlili va metodologiya (Jluteparypa u merogonorusi/Materials and Methods).
Roman Yakobson tomonidan ilgari surilgan nazariy qarashlar badiiy matn lingvistikasi rivojida muhim
o‘rin tutadi. Uning “Tilshunoslik va poetika™ asarida tilning poetik funksiyasi asoslab beriladi. Tilning ama-
liy qo‘llanishi va kommunikativ vazifalarini tahlil qilish J.L.Austin va Jon Serl nomlari bilan bog‘liq.
Austinning “So‘zlar yordamida ishlarni gqanday bajarish™ asarida nutq aktlari nazariyasi asoslab berilgan
bo‘lsa, Serl “Nutq aktlari” tadqgiqotida illokutiv va perlokutiv aktlar tasnifini ishlab chiqdi. Til va madaniyat
o‘rtasidagi bog‘liglikni o‘rganishda Klifford Ghirtzning ‘“Madaniyatlar talqini” asari muhim manba hi-
soblanadi. Dell Hymes tomonidan ishlab chiqilgan etnografik yondashuv esa nutq faoliyatini ijtimoiy kon-
tekst bilan bog‘liq holda tahlil qilish imkonini beradi. Teun van Dijk diskurs tahlili orqali matn va kontekst
o‘rtasidagi bog‘liglikni ochib bergan. Anna Verzbicka esa madaniyatga xos kalit so‘zlar orgali xalq dunyo-
qarashini tahlil gilish metodologiyasini ishlab chiqdi.

Tadgiqot metodologiyasi sifatida mavzuni yoritishda tavsiflash, tasniflash, giyoslash va tanlama
usullaridan foydalanildi.

Muhokama (O6cy:xaenune/Discussion). Xorazm dostonlarida gahramonlarning nutqiy vaziyatlari —
iltimos, duo, qarg ‘ish, buyruq, murojaat kabi birliklar kommunikativ niyatni ifodalovchi asosiy vositalar-
dir. Dialoglar gahramonlarning o°zaro munosabatini va ijtimoiy qarama-qarshiliklarni ko‘rsatsa, monolog-
lar ulaming ichki dunyosini ochadi. Idioma va paremalar esa nutqiy vaziyatlarni umumlashtirib, xalgning
ijtimoiy ongini va axloqiy qadriyatlarini ifodalaydi. Shunday qilib, dostonlarni lingvopragmatik jihatdan
o‘rganish xalgning nutqiy madaniyati, mulogot tajribasi va ijtimoiy ongini anglashda muhim ilmiy vazi-
fadir.

Nutqiy ta’sirning kuchi, avvalo, qo‘llangan so‘z va ifodalar tanlanishiga bog‘liq [1:45-b.]. Doston-
larda badiiy ta’sirchanlikni yuzaga keltiruvchi til vositalari gahramonlaming his-tuyg‘ularini, g‘ovaviy
magsadini va vogealarning emotsional mazmunini kuchli ifodalashga xizmat giladi. Bunday vositalar ora-
sida emotsional-ekspressiv leksika, paremiologik va frazeologik birliklar, takrorlar hamda gasam va duo
shakllari alohida o‘rin tutadi.

Avvalo, emotsional bo‘yoqdorlikka ega bo‘lgan jomim, el-yurt, or-nomus, vatan kabi so‘zlar tin-
glovchi yoki o‘quvchining hissiyotiga bevosita ta’sir ko‘rsatib, matnning ta’sir kuchini oshiradi.

Shuningdek, maqol, matal va idiomalar xalgning ko‘p asrlik hayotiy tajribasi va donishmandligini
o‘zida mujassam etgani sababli nutqning obrazliligi va ta’sirchanligini kuchaytiradi. Masalan, “Lr yigit
so ‘zida turar”, “Musofirchilikda yo zar yarar, yo zo‘r yarar” kabi paremalar gahramonlar fikrini lo‘nda
va mazmunli ifodalashga xizmat giladi.

Takror va parallel konstruksiyalar ham doston tilining muhim uslubiy vositalaridan hisoblanadi. Mu-
ayyan so‘z yoki iboraning gayta-qayta qo‘llanishi tinglovchi e’tiborini asosiy g‘oyaga qaratadi va nutgning
hissiy ta’sirini kuchaytiradi. Masalan, Otlansin yigitlar, otlansin! kabi takroriy birliklar shijoat va jo‘sh-
qginlikni ifodalashga xizmat qiladi.

Bundan tashqari, gasam va duo shaklidagi nutqiy birliklar gahramonning gat’iyati, ¢’tiqodi va mag-
sadga sodiqligini ko‘rsatadi. Jonimdan o ‘tsam ham, orimdan o ‘tmayman kabi ifodalar gahramon xarakteri-
ning mustahkamligini namoyon etib, tinglovchida ruhiy ko‘tarinkilik va hayrat uyg‘otadi.

Dostonlar og‘zaki ijod namunasi sifatida, avvalo, bevosita tinglovchi auditoriyasiga yo‘naltirilgan
badiiy-nutqiy tizim hisoblanadi. Shu bois ularda qo‘llanadigan til vositalari nafagat vogealarni bayon qilish,
balki tinglovchiga hissiy va ruhiy jihatdan ta’sir ko‘rsatish vazifasini ham bajaradi. Nutqiy birliklarning
bunday qo‘llanishi dostonlarning kommunikativ va pragmatik xususiyatlarini belgilaydi.

Xususan, ruhiy ko‘tarinkilik va ruhlantirish funksiyasi gahramonlarning jasorat, vatanparvarlik va
qat’iyatini ifodalovchi nutqlarida namoyon bo‘ladi. Jang oldidan aytilgan £lim uchun jonim fido! kabi mu-
rojaatlar tinglovchini mardlik va qahramonlik ruhida tarbivalashga xizmat qiladi.

Ogohlantirish va tarbivaviy funksiva esa nasihat, hikmat va paremiologik birliklar orqali amalga
oshadi. Bunday birliklar xalqning axloqiv mezonlarini ifodalab, jamiyat a’zolarini to‘g*ri yo‘lga undaydi.
Masalan, Orsiz yashagan — odam emas kabi maqollar orqali insoniy fazilatlarning ahamiyati ta’kidlanadi
[2;12-b.].

Dostonlardagi hamdardlik uyg‘otish vazifasi gahramonlaming iztirobli monologlari va kechinmala-
rini ifodalovchi nutqiy shakllar orqali yuzaga keladi. Bunday ifodalar tinglovchida qahramon taqdiriga
nisbatan achinish, hamdardlik va yagqinlik tuyg ularini paydo qiladi.

Nafrat va salbiy munosabat shakllantirish funksiyasi qarg‘ish, la’nat kabi nutqiy birliklarda namoyon
bo‘ladi. Ushbu vositalar orqali dushman yoki salbiy obrazlarga nisbatan xalgning bahosi va munosabati
ifodalanadi. Nomusing kuysin, elingdan ayrilgin kabi qarg‘ishlar ana shunday salbiy hissiy ta’simi kuchay-
tiruvchi vosita hisoblanadi.

Shunday qilib, doston tilida nutqiy vositalar tinglovchi galbiga bevosita ta’sir ko‘rsatadi va uning
ruhiy holatini boshqaradi. Dostonlarda nutqiy ta’sir, ko*pincha, dialog va monologlarda yuzaga chiqadi.
Dialoglarda ikki tomonning garama-qarshi nutqi dramatik ta’sir uyg‘otadi. Masalan, gahramon va yov
o‘rtasidagi bahsda biri adolatni, ikkinchisi zo‘ravonlikni ifodalaydi. Bu jarayon tinglovchini qaysi tomonni
qo‘llab-quvvatlash kerakligini ko‘rsatib beradi. Monologlarda gahramon o°z ruhiy iztirobini, umidini yoki
qat’iyatini ifoda qiladi. Bu tinglovchiga bevosita emotsional ta’sir giladi. Masalan, Elim uchun o ‘lsam
arzimaydi degan monolog tinglovchida vatanparvarlik tuyg ‘usini uyg‘otadi.

Idiomalarda bu yanada kuchli ko‘rinadi. Ko ‘nglimdan gon oqadi — g°am va iztirob. O ‘zingni er bil-
sang, birovni sher bil, Qaytgan xoftin, toygan fo ‘qol, Qochgan yovda qoruv yo ‘q [3;32-33-b.].

Dostonlar tilida magol va matallar nutqiy ta’sirni kuchaytiruvchi asosiy vositadir. Ular gisqa, lo‘nda
va xalqona bo‘lgani uchun tinglovchiga tez yetib boradi. Qahramonlar o‘z nutqi orgali nafaqat his-tuyg‘u-
larni ifodalaydi, balki muayyan magsadga erishishga ham intiladi. Jang oldidan nutqda askarlarni jangga
tayyorlash va ruhlantirish kiritiladi. Sevgi izhori sevgilining sadoqatini mustahkamlashga xizmat qilsa, ota-
ona nasihati farzandni axloqiy gadriyatlarga yo‘naltirilgan bo‘ladi. Xonning farmoni jamiyatni boshqarish
va tartibni ta’minlashga va nutqiy vositalar magsadga erishishda asosiy qurol sifatida xizmat giladi.

Natijalar (PesynbsTatsi/Results). Dostonlar tilida nutqiy vositalarning ta’sirchanlik xususiyatlarini
tadqiq etish til birliklarining nafaqat mazmuniy, balki pragmatik, ijtimoiy va madaniy imkonivatlarini ochib
berish nuqtayi nazaridan muhim ahamiyatga ega. Mazkur masala bir necha ilmiy yo‘nalishlar asosida izoh-
lanadi:

Nutqiy vositalarni o°rganish orqgali so‘z va iboralarning tinglovchiga gqanday ta’sir ko‘rsatishi, muay-
van kommunikativ magsadni amalga oshirishdagi o‘rmi hamda nutq jarayonidagi vazifasi aniqlanishi ling-
vopragmatik jihat hisoblanadi.

Sotsiologik yondashuv asosida, gahramonlar nutqining ularning jamiyatdagi mavqeyi, ijtimoiy roli
va o°zaro munosabatlariga mosligi tahlil gilinadi. Bu orqali dostonlardagi ijtimoiy munosabatlarning til vo-
sitasida ifodalanish xususiyatlari ochib beriladi [4;79-b.].

